He ngohe aromatawai ā-roto Pāngarau 3.2B v1 mō te Paerewa Paetae 91574
TĀ TE KAIAKO WHĀRANGI

	Ngohe Aromatawai: Ngā māra kai o Rongomai


Paerewa Paetae Pāngarau 91574: Te whakamahi tikanga mō te kauwhata whārite rārangi hei whakaoti rapanga
Aronga: Pāngarau 3.2B v1 
Whiwhinga: 3

Te Horopaki 
Kei te whakatupu purupere me ngā rōpere a Rongomai ki tana māra kai hei mahinga whiwhi pūtea māna. Kei te rangahau a Rongomai i ngā whiringa whakatō i ngā momo pere nei ki te whakanui ake i tana huamoni mai i ngā hua ka puta mai. 
Hei tēnei ngohe ka whakamahi koe i ngā whārite rārangi hei whakatauira i ngā aukatinga ka herea a Rongomai hei te wā e whakatō pere. Me āwhina i a Rongomai kia whakatau e hia ngā heketea me whakatō hei whakanui rawa atu i tana huamoni whiwhinga mō tēnei tau me ngā tau e whai ake nei.   
Me whakarite ngā kitenga hei pūrongo, me ngā kōrero tautoko pērā i te kauwhata, ngā whārite me ngā tātaitanga hei taunaki mō tāu whakautu. 
Mā te kounga o ōu whakaaro whai take me te tūhono o tō whakautu ki te horopaki tō māka e whakatau. 

Hei Mahi
Kei te hoko atu a Rongomai i āna rōpere ki tētahi wheketere tiamu me āna purupere ki te mākete kaipāmu. Kei te whakaaro a Rongomai ki āna whiringa whakatō pere ki te whakanui ake i tana huamoni mai i ngā hua ka puta. 
Mā ngā aukatinga kei raro iho nei, tuhia mai he pūrongo hei whakatau e hia ngā heketea o nga rōpere me ngā purupere ka whakatōhia hei whakanui rawa atu i te huamoni mo tēnei tau me te tau e whai ake nei. 
I a koe e tuhi ana i tāu pūrongo me āta kōrero ōu whakaaro whai take me ngā kīanga pāngarau tika. Me mahi ngā kauwhata rārangi, ngā whārite rārangi me ngā tātaitanga hoki.

Ngā Aukatinga 
E 8 hāora te roanga o te mahinga mō ia heketea purupere, e 6 hāora te mahinga mō ia heketea rōpere. Kei a Rongomai e 300 hāora mō ngā mahinga māra e rua. 
Kei a Rongomai e 45 heketea e wātea ana hei whakatō. Ka tuhi tēnei mā te whārite P + T ≤ 45, ko P te tohu mō ngā heketea purupere, ko T te tohu mō ngā heketea rōpere. 
Kei te whakapono a Rongomai he maumau pūtea te whakarite iti iho i te 5 heketea purupere. Kia pupuri hoki ia i tōna kirimana ki te wheketere tiamu me whakatō e ia nui ake i te 15 heketea purupere. 



Ngā Matapae Huamoni
I tēnei tau, ka matapaetia e Rongomai kia whiwhi $12,500 mō ia heketea purupere, me te 
$10,000 mō ia heketea rōpere. Ka whakaatu tēnei huamoni mā te H = 12,500P + 10,000T.
Ko te H te huamoni whiwhinga, ko te P ngā heketea purupere, ko te T ngā heketea rōpere. 

Kāore i te mōhio mai ki te utu mō ngā hua hei te tau e heke mai ana. Engari, ka matapae e 75% te utu mō ia heketea rōpere i te utu mō ia heketea purupere. 






He ngohe aromatawai ā-roto Pāngarau 3.2B v1 mō te Paerewa Paetae 91574
TĀ TE ĀKONGA WHĀRANGI


Taunakitanga: Pāngarau 91574 Ngā māra kai o Rongomai 
	Taunakitanga mō te Paetae 
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga whānui hei whakaoti rapanga.
· Ka whakaatu mōhiotanga ki ngā huatau me ngā kupu e hāngai ana hei whakaoti rapanga.
· Ka tūhono i ētahi huatau rerekē.
· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai. 

Hei tauira: 
Kua rapu i tētahi whārite mō te tōrite rārangi, pērā i te whārite mō ngā hāora hei mahinga mā Rongomai.  
Kua whakaahua i te takiwā o te kauwhata e whakaatu ana i ngā aukatinga e rua. 
Kua whakaatu i ngā akitu (hē pea). 

	Ko te whakaaro tūhonohono te mea nui. Arā, kia kotahi, nui ake rānei o ēnei:
· ka whiriwhiri, ka whakatutuki raupapatanga mahi arorau hei whakaoti rapanga.
· ka tūhono i ētahi huatau rerekē, i ētahi whakaahuahanga rerekē rānei hei whakaoti rapanga.
· ka whakaatu māramatanga ki ngā huatau e hāngai ana
· ka hanga, ka whakamahi tauira.
Ka tūhono i ngā otinga ki tētahi horopaki, ka whakamahi rānei i ngā kīanga pāngarau hei whakawhitiwhiti whakaaro.

Hei tauira:
Kua tika te tuhi pūnaha whārite rārangi me te whakaatu i te takiwā ka taea. 
Kua whakatau te horahanga heketea tika mō ngā purupere me ngā rōpere mō te whakanui i te huamoni ka whiwhi mō tēnei tau.
Kua tīmata te rangahau i te huamoni mō ngā tau e heke mai ana. 
	Ko te whakaaro waitara te mea nui. Arā, kia kotahi, nui ake rānei o ēnei:
· ka waihanga rautaki hei tūhura, hei whakaoti rānei i tētahi rapanga.
· ka tautohu i ngā huatau e hāngai ana ki te horopaki.
· ka whakaputa i tētahi raupapatanga whakaaro arorau, i tētahi hāponotanga rānei.
· ka hanga whakawhānuitanga.
Ka whakamahi i ngā kīanga pāngarau tika hei whakawhitiwhiti i te aroā pāngarau.

Hei tauira:
Kua whakaritea he pūnaha whārite rārangi, ā, kua whakamahia ngā aukatinga hei rapu i te otinga whai rawa, me te whakamahi mōhiotanga tūhono ki te maha o ngā otinga ki te ōwehenga mō ngā tau e heke mai.  




Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā paearu o te paerewa paetae.

